
ABSTRAK 

Pelbagai cabaran dihadapi dalam membangun dan memajukan institusi wakaf. 

Bagi memantapkan sistem pengurusan harta wakaf di Negeri Selangor ke atas  

pembangunan harta wakaf, maka Perbadanan Wakaf Selangor (PWS) di tubuhkan 

sebagai satu badan yang akan mengembeling sumber-sumber wakaf yang boleh 

dijadikan sumber modal ekonomi bagi dimanfaatkan oleh semua umat Islam. PWS 

juga ditubuhkan bagi memastikan penggembelingan sumber wakaf selaras dengan 

pensyariatan wakaf. Matlamat kajian ini adalah bagi mengkaji peranan PWS dalam 

pembangunan wakaf melalui konsep istibdal wakaf di Selangor. Kajian ini bertujuan 

untuk mencapai dua objektif. Objektif pertama adalah untuk mengenalpasti kaedah 

pelaksanaan konsep istibdal wakaf di Negeri Selangor di bawah pentadbiran PWS. 

Objektif kedua adalah mengenalpasti isu dan masalah bagi cadangan penambahbaikan 

dalam pelaksanaan konsep istibdal wakaf di Negeri Selangor. Penemuan kajian yang 

diperolehi pula adalah cadangan penambahbaikan yang boleh diapplikasikan oleh 

PWS dalam menambahbaik perkhidmatan dan pengurusan harta  wakaf di Negeri 

Selangor.  

ABSTRACT 

Various challenges are faced in developing waqf institution. To strengthen the 

system of management of waqf property in the State of Selangor, the Selangor Waqf 

Corporation (PWS) was established as a body that will nurture the resources of waqf 

which can be used as a source of economic capital for all Muslims. The PWS was also 

established to ensure the diversification of the source of the wakaf in accordance with 

the wakaf mediation. The aim of this study was to study the role of PWS in the 

development of wakaf through the concept of istibdal in Selangor. This study aims to 

achieve two objectives. The first objective was to identify the method of 

implementation of the concept of wakaf istibdal in the State of Selangor under the 

administration of PWS. The second objective is to identify issues and problems for the 

proposed improvement in the implementation of the concept of wakaf in Selangor. The 

findings of this study are the proposed improvements that PWS can apply in improving 

the services and management of wakaf property in the State of Selangor. 

PENGENALAN 

 Latar Belakang Kajian 

Malaysia sebagai negara yang membangun mengalami kadar pertumbuhan 

penduduk yang tinggi. Statistik Jabatan Perangkaan Malaysia melaporkan pada tahun 

2019, jumlah keseluruhan penduduk Malaysia adalah 32.6 juta orang dan berdasarkan 

kadar pertumbuhan penduduk tahunan purata 1.8% setahun, penduduk negara akan 

berjumlah 33 juta pada tahun 2020. Antara faktor yang mendorong kepada 

pertambahan penduduk adalah kemajuan teknologi perubatan dan mendorong kepada 

mewujudkan kemudahan kesihatan yang baik. Pertambahan penduduk ini secara tidak 

langsung akan memerlukan guna harta yang tinggi bagi menyediakan keperluan 

kediaman dan kemudahan asas bagi penduduk negara.   

Lanjutan itu, Negeri Selangor sebagai salah satu negeri maju di negara turut 

terkesan dengan perkara ini.  Pembangunan yang pesat di Negeri Selangor menjadikan 

nilaian harta semakin meningkat saban tahun. Selain daripada pertambahan jumlah 

penduduk akibat kadar kelahiran yang tinggi dan kadar kematian yang rendah, 

peningkatan ini turut didorong oleh beberapa faktor lain seperti migrasi penduduk luar 

bandar ke bandar ekoran peluang kerja yang lebih baik di bandar, kemudahan asas 

seperti jalan raya dan sistem pengangkutan yang semakin berkualiti memudahkan 

akses ke bandar serta beberapa faktor-faktor lain. Ini secara tidak langsung 

memerlukan guna tanah yang lebih efisien bagi membangunkan perumahan dan 

kediaman serta perindustrian bagi peluang pekerjaan kepada rakyat.  

Sehubungan itu, hartanah dilihat sebagai aset utama dan bernilai berikutan 

permintaan yang tinggi akibat peningkatan terhadap pembangunan tanah manakala 

penawaran tanah bagi pembangunan pula adalah terhad dan semakin berkurangan. Ini 

lebih lagi ketara jika dibuat perbandingan di antara tanah di bandar dan tanah di luar 

bandar. Justeru itu, pembangunan terhadap hartanah wakaf adalah merupakan 

alternatif berikutan jumlah hartanah yang diwakafkan (mawquf) adalah banyak dan 

boleh dibangunkan dengan lebih efisien jika berada di kawasan yang strategik.  

Amalan berwakaf merupakan amalan turun temurun yang telah diwarisi sejak 

ribuan tahun dahulu. Wakaf pertaama dalam konteks agama Islam, Rasulullah صلى الله عليه وسلم telah 

dilakukan sendiri dengan mewakafkan Masjid Quba’ semasa peristiwa penghijrahan 

baginda nabi dari Mekah ke Madinah. Semenjak daripada itu, amalan wakaf telah 

menjadi satu budaya di kalangan sahabat Rasulullah sehingga Jabir ra pernah berkata:  

“Tidak ada seorang pun di kalangan sahabat yang berkemampuan 

tetapi tidak mewakafkan hartanya”. 

(Riwayat Bukhari) 

 Amalan para sahabat ini memberi panduan kepada umat Islam bagaimana para 

sahabat memahami dan mengamalkan ajaran Islam dengan melaksanakan tuntutan 

agama secara ikhlas demi mencapai keredhaan Allah semata-mata. Selain para sahabat 

nabi, hartawan-hartawan dan pemerintah muslimin di abad-abad terdahulu dan zaman 

pertengahan Islam telah menjadikan amalan berwakaf ini sebagai tradisi dan dilakukan 

secara meluas khususnya di negara-negara Islam. Para sahabat dan hartawan Islam 

ketika itu berlumba-lumba untuk melaksanakan tuntutan berwakaf bagi merebut 

ganjaran yang di janjikan Allah kepada para peninfaq harta dan menyedari bahawa 

harta adalah merupakan amanah dan anugerah Allah yang mesti dipelihara dengan 

sebaik-baiknya. Allah SWT menjanjikan ganjaran yang besar bagi mereka yang 

sanggup membelanjakan harta benda ke jalan-Nya. Allah SWT berfirman yang 

maksudnya: 

 “Bandingan (pahala) orang-orang yang membelanjakan harta 

mereka pada jalan Allah seumpama sebiji benih yang tumbuh 

menerbitkan tujuh tangkai dan tiap-tiap tangkai itu pula terdapat 

seratus biji. Dan ingatlah Allah akan melipatgandakan pahala bagi 



 

3 

sesiapa yang dikehendakiNya dan Allah Maha Luas (KurniaNya) lagi 

Maha Mengetahui”. 

(Surah Al-Baqarah Ayat 261)  

Selain dari merebut ganjaran pahala yang dijanjikan oleh Allah, para pemimpin 

Islam telah membuktikan bahawa amalan berwakaf penting dalam membantu kerajaan 

ke arah sebuah negara Islam yang berjaya dengan memperkasakan ekonomi dan taraf 

hidup umat Islam. Semasa zaman pemerintahan Uthmaniah, wakaf telah berperanan 

sebagai pelengkap kepada agenda pembangunan oleh kerajaan Uthmaniah dimana 

dana wakaf yang dikumpul telah membiayai pembangunan infrastruktur seperti 

tempat-tempat pendidikan, ibadah, kemudahan awam dan kesihatan. 

Selain wakaf dikalangan Islam, aktiviti seumpama amalan berwakaf ini juga 

telah wujud sejak ribuan tahun lamanya dimana masyarakat pada ketika itu 

menyerahkan harta kepunyaan mereka bagi tujuan pembinaan rumah ibadat serta 

pelbagai tujuan bagi kegunaan masyarakat setempat pada ketika itu. Bagi masyarakat 

Islam di Malaysia amalan wakaf telah diamalkan dan turut menjadi sebahagian dari 

budaya masyarakat Melayu. Di negeri-negeri utara dan Pantai Timur banyak sekolah 

agama dan pondok tahfiz yang dibina melalui sumber wakaf dan kebanyakan masjid 

dan surau di kampung-kampung pada masa dahulu adalah dibina di atas harta yang 

diwakaf oleh individu. Sebelum tahun 1950-an kebanyakan harta wakaf adalah untuk 

tujuan pembangunan institusi keagamaan seperti pembinaan masjid, surau, tanah 

perkuburan, madrasah dan sekolah agama. Hal-ehwal pengurusan harta wakaf pada 

ketika itu ditadbir oleh pemimpin masyarakat dan cerdik pandai Islam seperti imam, 

ketua kampung, ustaz dan ulama'.  

Selain tujuan keagamaan, hartanah wakaf juga boleh dimanfaatkan bagi 

menambahnilai serta menjana ekonomi umat Islam seperti diusahakan untuk kegiatan 

penternakan, pertanian, dibangunkan pejabat serta perindustrian untuk sewaan dan 

pelbagai lagi kegunaan. Namun ianya tertakluk kepada jenis wakaf tersebut samada 

wakaf umum atau wakaf khusus. Secara umumnya, harta wakaf hendaklah diurus dan 

dibangunkan agar manfaat harta berkenaan dapat di kongsikan kepada umat Islam. 



 

4 

 Penyataan Masalah 

Di Malaysia, berdasarkan statistik yang dikeluarkan JAWHAR pada tahun 

2012, harta wakaf yang masih terbiar dan tergendala untuk dimajukan di seluruh 

Malaysia dianggarkan berjumlah 11,091.82 hektar yang terdiri 4,836.5 hektar harta 

wakaf kategori am dan 6,255.32 hektar adalah harta wakaf kategori khas serta 

dianggarkan bernilai RM1.17 billon (Harian Metro, 28.06.2016). Menurut Mohamad 

Sabri (2014), daripada jumlah keseluruhan 11,091.82 hektar, hanya 7.2% sahaja harta 

wakaf di negara telah dibangunkan berdasarkan kenyataan Menteri di Jabatan Perdana 

Menteri iaitu Datuk Jamil Khir Baharom.  

Seperti juga institusi Islam  iaitu Zakat, Baitul Mal dan lain-lain, institusi wakaf 

masih tidak lagi berjaya dilaksanakan sepenuhnya bagi membawa umat Islam ke 

ambang pembangunan yang sepatutnya. Perkara ini berlaku berikutan terdapat 

segelintir masyarakat Islam pada hari ini yang masih berpegang kepada pemahaman 

tradisonal dan yang melihat amalan berwakaf ini dari skop yang sempit Pelbagai 

cadangan dan saranan sama ada di peringkat kebangsaan dan antarabangsa telah 

dikemukakan, tetapi wakaf masih tidak dapat diterjemahkan mengikut acuan dan 

persepsinya yang sebenar sebagai pemacu kemajuan umat Islam (Afandi, 2015).  

Sehubungan itu, keperluan mewujudkan agensi yang bertanggungjawab 

menyelia dan membangunkan harta wakaf adalah menjadi keutamaan pihak kerajaan 

pusat dan kerajaan negeri. Jesteru itu, diperingkat kerajaan pusat, Jabatan Wakaf, 

Zakat dan Haji (JAWHAR) ditubuhkan pada 27 Mac 2004 dan diberi peranan untuk 

mentadbir harta wakaf di seluruh negara. Selain itu, penubuhan JAWHAR juga adalah 

bertujuan untuk memastikan bahawa pentadbiran harta wakaf, zakat dan urusan haji di 

seluruh negara lebih tersusun, sistematik dan berkesan. Ia juga bermaksud untuk 

meningkatkan keberkesanan dan kecekapan sistem penyampaian perkhidmatan ke 

tahap yang lebih cemerlang (JAWHAR, 2010). 

Selain itu, di bawah Akta Pemegang Amanah [Pemerbadanan] 1952, 

JAWHAR telah menubuhkan satu agensi wakaf kebangsaan bagi memastikan 

pembangunan dan pengurusan hartanah wakaf lebih tersusun, terancang dan diberi 

tumpuan penuh. Ditubuhkan dengan rasminya pada 23 Julai 2008, Yayasan Waqaf 

Malaysia diwujudkan dengan objektif utama adalah untuk membangunkan harta wakaf 

melalui jalinan kerjasama dengan MAIN selaku pemegang amanah tunggal wakaf 

serta menjana modal melalui kaedah-kaedah terkini dan inovatif bagi 

memaksimumkan manfaat wakaf (https://ywm.gov.my/). 

Diperingkat kerajaan Negeri Selangor, bertindak sebagai pemegang amanah 

tunggal harta wakaf, Majlis Agama Islam Selangor adalah agensi yang 

dipertanggungjawabkan bagi mentadbir dan menguruskan harta wakaf. Melalui 

pindaan kepada Enakmen Wakaf Selangor, MAIS telah menubuhkan sebuah agensi 

bagi menguruskan pembangunan harta wakaf dan susulan itu, Perbadanan Wakaf 

Selangor telah ditubuhkan pada tahun 2012. 

Bagi kajian ini, permasalahan utama adalah menjurus kepada mengkaji 

penambahbaikan kepada pelaksanaan kaedah istibdal wakaf di dalam pembangunan 

harta wakaf khususnya harta wakaf kategori wakaf am di Selangor. Menurut Megat 

Mohd. Ghazali et al. (2006), pelaksanaan kaedah istibdal harta wakaf merupakan 

kaedah kontemporari yang dilihat mampu mengatasi halangan kepada pembangunan 

harta wakaf. Di antara halangan dan cabaran kepada pembangunan harta wakaf adalah 

keluasan yang diwakafkan adalah kecil dan tidak ekonomik untuk dibangunkan.  

Selain itu, kedudukan harta tersebut yang tidak strategik dan berselerak juga 

antara halangan kepada pembangunan harta wakaf (Mohamad Zaim, 2015). Keluasan 

harta dan kedudukan harta wakaf yang strategik adalah perkara utama yang perlu 

diambil penekanan sekiranya harta wakaf ingin dimajukan bagi tujuan projek 

pembangunan, pertanian atau penempatan. Perkara ini timbul berikutan kos bagi 

membangunkan sesuatu projek adalah tinggi dan kos yang perlu ditanggung di pihak 

MAIN adalah besar. Kesukaran timbul adalah pembangunan di skala yang kecil tidak 

memberi pulangan yang menguntungkan.  

Kedudukan lokasi harta wakaf yang berjauhan dari kawasan bandar juga 

memberi kesukaran kepada pihak MAIN untuk melaksanakan pembangunan. Tanah 

harta ini akan dikategorikan tidak produktif, tidak berpotensi dan tidak berdaya maju 

https://ywm.gov.my/

untuk dibangunkan dalam tempoh yang terdekat. Akibatnya harta berkenaan terbiar 

begitu sahaja tanpa dapat mendatangkan pulangan kepada MAIN dan manfaat kepada 

umat Islam seluruhnya (Afandi, 2015). Tanah harta wakaf di kawasan pedalaman juga 

mengalami situasi yang sama kerana tidak dapat digunakan dengan praktikal. Kerap 

kali isu timbul adalah berikutan keperluan untuk dibangunkan seperti yang ditetapkan 

oleh waqif tidak boleh ditunaikan. Terdapat juga harta wakaf yang terletak dalam 

kawasan pembangunan yang aktif, tetapi tidak dapat dibangunkan kerana adanya 

kekangan syarat (Megat Mohd. Ghazali et. al, 2006). 

 Matlamat Kajian 

Kajian ini dilaksanakan dengan matlamat untuk mencadangkan 

penambahbaikan kepada pelaksanaan konsep istibdal wakaf oleh Majlis Agama Islam 

Selangor (MAIS) dan Perbadanan Wakaf Selangor (PWS) dalam usahanya untuk 

mentadbir dan membangunkan tanah harta wakaf di Negeri Selangor dengan lebih 

efisien dan berkesan. Sehubungan itu, beberapa sampel harta wakaf yang berjaya 

dibangunkan melalui konsep ini akan diteliti bagi mengenalpasti faktor-faktor yang 

membawa kepada kejayaan dan kegagalan pembangunan harta wakaf di bawah 

pentadbiran MAIS dan Perbadanan Wakaf Selangor. Faktor-faktor kejayaan dan 

kegagalan pembangunan harta wakaf ini akan membantu bagi mengemukakan 

cadangan-cadangan penambahbaikan yang sesuai pada akhir kajian ini. 

 Objektif Kajian 

Ke arah mencapai matlamat kajian yang telah digariskan, kajian ini dijalankan 

dengan objektif seperti berikut: 

 

i. Mengenalpasti kaedah pelaksanaan konsep istibdal wakaf di Negeri 

Selangor di bawah pentadbiran PWS; dan 

ii. Mengenalpasti isu dan masalah bagi cadangan penambahbaikan dalam 

pelaksanaan konsep istibdal wakaf di Negeri Selangor. 

 Skop Kajian 

Dalam usaha untuk menyediakan kajian ini, beberapa kajian-kajian lepas 

berkaitan dengan pembangunan harta wakaf melalui konsep istibdal wakaf akan 

dijadikan rujukan untuk menghasilkan satu kajian yang bersifat memberi kepentingan 

kepada semua pihak.  

Hasil semakan pengkaji mendapati kajian terhadap pelaksanaan istibdal wakaf 

di Malaysia telah dilaksanakan di beberapa negeri. Kajian pelaksanaan Istibdal di 

Negeri Kedah telah dijalankan oleh Afiffudin dan Ridzuan (2013), kajian pelaksanaan 

di Negeri Perak oleh Ashlah dan Adnin (2018) dan kajian pelaksanaan di Negeri 

Kelantan oleh Afiffudin dan Che Zuina (2016). Justeru itu, pengkaji memilih Negeri 

Selangor sebagai kawasan skop kajian memandangkan terdapat ruang untuk kajian 

lanjutan diadakan. Pelaksanaan istibdal wakaf oleh Perbadanan Wakaf Selangor yang 

tertubuh di bawah Enakmen Wakaf Selangor sebagai agensi yang bertanggungjawab 

dalam membangunkan harta wakaf di Selangor akan dikaji bagi melihat ruang 

penambahbaikan yang ada terhadap pelaksanaan pembangunan harta wakaf 

menggunapakai konsep istibdal wakaf. 

 Kepentingan Kajian 

Tujuan kajian ini adalah untuk mengenalpasti faktor-faktor yang menjadi 

penentu kepada kejayaan serta kegagalan pembangunan harta wakaf berkonsepkan 

istibdal wakaf di Negeri Selangor supaya tindakan penyelesaian dapat diambil bagi 

mengatasi masalah lambakan harta wakaf terutama harta wakaf am yang tidak 

dibangunkan.  

Justeru itu, hasil kajian ini diharapkan boleh menjadi panduan kepada pelbagai 

pihak yang berkepentingan terutama pihak yang terlibat dalam membangunkan dan 

menguruskan harta wakaf untuk mengambil langkah yang sepatutnya agar 

pembangunan harta wakaf dilaksanakan dengan lebih teratur dan lancar demi 

kemaslahatan rakyat Negeri Selangor. Berikut merupakan kepentingan kajian ini 

dilaksanakan kepada pihak-pihak berkepentingan: 

 

1.6.1 Majlis Agama Islam  

Sebagai agensi yang dilantik sebagai pemegang amanah kepada harta wakaf 

dan menguruskan harta wakaf di Selangor, kepentingan kajian ini adalah untuk 

membantu pihak MAIS mengambil tindakan yang wajar setelah perkara yang menjadi 

isu kepada pembangunan istibdal wakaf dikenalpasti. 

1.6.2 Perbadanan Wakaf Selangor 

Peranan Perbadanan Wakaf Selangor di dalam membangunkan harta wakaf 

telah dinyatakan didalam objektif penubuhan PWS. Jesteru itu, kepentingan kajian ini 

kepada PWS adalah untuk menambahbaik kepada prosedur pelaksanaan kaedah 

istibdal wakaf yang dilaksanakan. 

1.6.3 Pihak Pemaju 

Pihak pemaju mempunyai kepakaran dalam membangunkan projek. 

Sehubungan itu, kepentingan kajian ini kepada pihak pemaju adalah bagi memberi 

kefahaman kepada pihak pemaju mengenai situasi, dasar harta wakaf dan hukum 

hakam yang berkaitan harta wakaf agar membolehkan pemaju bekerjasama dengan 

MAIS dan PWS dengan menyalurkan kepakaran dalam bidang pembangunan serta 

cetusan idea bagi menjayakan pembangunan yang seimbang di antara harta wakaf 

dengan hartanah yang terlibat dengan pembangunan. 

1.6.4 Ahli Akademik 

Kepentingan kajian ini kepada para ahli akademik adalah kerana ianya boleh 

dijadikan sebagai bahan rujukan di dalam menjalankan penyelidikan yang lebih 

komprehensif bagi penyediaan dasar pembelajaran berkaitan pembangunan harta 

wakaf. Selain itu, kajian ini juga boleh dijadikan rujukan kepada pengkaji masa 

hadapan didalam membuat penambahbaikan kepada kajian terdahulu dengan 

memasukkan elemen baru sesuai dengan keperluan dan peredaran masa.  

1.6.5 Masyarakat Awam 

Kepentingan kajian ini kepada masyarakat awam adalah memberi pemahaman 

berkaitan dengan istibdal harta wakaf agar tidak berlaku kekeliruan dan salah faham 

terhadap agensi yang bertanggungjawab berkaitan pengurusan dan pembangunan harta 

wakaf. Selain itu, kajian ini diharapkan dapat menimbulkan keyakinan kepada 

masyarakat Islam berkenaan potensi pembangunan harta wakaf dan secara tidak 

langsung merangsang masyarakat Islam untuk terlibat dalam amalan berwakaf. 

 Metodologi Kajian 

Dalam sesebuah kajian atau penyelidikan yang dijalankan, ianya akan 

memerlukan kaedah atau metod dalam mendapatkan data dan maklumat kajian. Data 

yang mencukupi akan memberi kesan kepada kajian yang dijalankan sama ada baik 

atau tidak. Bagi penyelidik yang ingin memastikan setiap hasil mereka adalah tepat, 

maka beberapa perkara perlu diikuti agar kajian tidak tersasar dan teknik penyelidikan 

juga perlu sesuai dengan keadaan kajian yang dijalankan sama ada kaedah kualitatif 

atau kuantitatif. 

Metodologi adalah kaedah atau cara yang sistematik untuk menyelesaikan 

permasalahan kajian yang dikaji. Metodologi merupakan prosedur sistematik 

menggabungkan penyesuaian pendekatan kajian dan analisis data yang sealiran 

dengan peraturan tersendiri bagi memastikan prestasi kajian penyelidikan dapat 

dicapai dengan baik dan sempurna. Di dalam kajian ini, lima peringkat kajian akan 

diaplikasikan dan dilaksanakan dalam usaha mencapai matlamat dan objektif kajian 

(Chua, 2011).  

Kajian ini dilakukan secara menggunakan kaedah kualitatif yang mana 

disokong oleh maklumat sahih melalui pengumpulan data yang dilakukan secara terus 

kepada individu-individu yang terlibat secara langsung dan rujukan kepada 

dokumentasi-dokumentasi berkaitan pembangunan harta wakaf. Menurut Chua 

(2011), kajian berbentuk kualitatif merupakan data yang dikumpulkan dan diperoleh 

secara temu bual dalam meningkatkan kefahaman, menghuraikan kenyataan serta 

menggunakan kajian kes dalam reka bentuk kajian.  

Selain dari itu, Chua (2011) juga menyatakan bahawa kajian kualitatif ini 

bukanlah berdasarkan nombor, angka atau kuantiti tetapi ia merupakan kajian 

berbentuk penghuraian berbentuk penghuraian deskriptif, nota pandangan, catatan 

perbualan dan transkrip. 

Secara keseluruhannya, kajian ini melibatkan lima peringkat utama seperti di 

Rajah 1.1. 

 

Rajah 1.1 Carta Alir Proses 

(Sumber: Olahan Pengkaji) 

 

 

1.7.1 Peringkat Pertama: Kajian Awalan 

Peringkat ini merupakan peringkat pemilihan tajuk kajian dan pemahaman 

awal mengenai skop kajian. Perbincangan dilaksanakan oleh penulis dan penyelia 

projek bagi mendapatkan penyelarasan rasional kajian. Pada peringkat ini, penentuan 

beberapa perkara berkaitan dengan kajian yang akan dijalankan seperti menentukan 

penyataan masalah, matlamat, objektif dan skop kepentingan kajian serta menentukan 

pendekatan untuk kajian. Di akhir peringkat ini, pengkaji akan mendapat gambar 

keseluruhan kajian yang akan dijalankan dan seterusnya menjadi panduan kepada 

pengkaji.  

Pada peringkat ini juga, bagi mendapatkan gambaran lebih jelas, lawatan tapak 

ke beberapa lokasi harta wakaf yang telah dibangunkan serta harta wakaf yang 

Peringkat 1:  

Kajian Awalan 

Peringkat 2:  

Kajian Literatur 

Peringkat 3: 

Pengumpulan Data 

Peringkat 4: 

Analisis Data 

Peringkat 5: 

Kesimpulan dan 

Cadangan 

berpotensi untuk dibangunkan tetapi masih belum dibangunkan atas sebab-sebab 

tertentu juga dijalankan. Seterusnya lawatan ke MAIS dan PWS juga diadakan bagi 

mendapatkan senarai pihak yang berkepentingan melalui pemerhatian kepada struktur 

organisasi jabatan.  

1.7.2 Peringkat Kedua: Kajian Literatur 

Pada peringkat ini, pengkaji akan menumpukan kepada aspek pembacaan bagi 

mendapatkan maklumat-maklumat seperti konsep dan amalan berwakaf serta 

pelaksanaan konsep istibdal di Malaysia secara am dan Selangor secara khususnya. 

Pembacaan juga dijalankan dengan merujuk kepada bahan-bahan daripada kajian-

kajian terdahulu, media massa, keratan akhbar dan rujukan daripada laman sesawang 

yang berkaitan dengan kajian yang dilaksanakan. 

1.7.3 Peringkat Ketiga: Pengumpulan Data 

Peringkat ini merupakan peringkat pengumpulan data dan maklumat yang 

berkaitan dengan kajian yang akan dijalankan. Dua bentuk data yang akan 

dikumpulkan di peringkat ini iaitu data primer dan data sekunder. 

 

1.7.3.1 Data Primer 

Data primer merupakan sumber data utama yang diperlukan dalam kajian ini 

di mana data-data ini diperolehi dengan melakukan kajian di lapangan melalui 

pemerhatian dan temu bual dengan pegawai dan kakitangan yang menguruskan urusan 

berkaitan serta berkepentingan dalam kajian. Pendekatan menurut Chua (2011), temu 

bual merupakan satu perbualan antara dua pihak iaitu penemu bual dan responden bagi 

tujuan mendapatkan data yang diperlukan. 

i. Pemilihan Respondan Kajian  

Pemilihan sampel kajian melibatkan proses memilih bilangan subjek daripada 

sesuatu populasi bagi dijadikan responden kajian (Chua, 2011). Sehubungan itu, 

responden kajian dipilih berdasarkan kepakaran responden dan tanggungjawab yang 

diamanahkan di dalam pengurusan wakaf. Oleh sebab itu, pemilihan responden bagi 

kajian ini adalah merupakan individu yang telah terlibat dengan pembangunan harta 

wakaf secara langsung. Responden tersebut adalah terdiri daripada pegawai 

Perbadanan Wakaf Selangor dan Majlis Agama Islam Selangor seperti senarai di 

dalam Jadual 1.1 berikut: 

Jadual 1.1 Senarai Responden Kajian 

 

Bil 
No 

Responden 
Jawatan Agensi / Jabatan 

1 R1 Eksekutif Bahagian Dakwah  Majlis Agama Islam 

Selangor 

2 R2 Eksekutif Perancang Tanah Perbadanan Wakaf 

Selangor 

3 R3 Eksekutif Pentadbiran Perbadanan Wakaf 

Selangor 

4 R4 Ekskutif Pembangunan dan 

Sewaan 

Perbadanan Wakaf 

Selangor 

5 R5 Eksekutif Daftar Tanah Perbadanan Wakaf 

Selangor 

6 R6 Eksekutif Pemasaran Daerah Perbadanan Wakaf 

Selangor 

(Sumber: PWS, 2019) 

 

ii. Kaedah Temu Bual 

Salah satu kaedah bagi mendapatkan maklumat adalah melalui temu bual yang 

diadakan pengkaji dan responden kajian. Ia merupakan satu instrumen yang bertujuan 

bagi mendapatkan maklumat selaras dengan objektif kajian yang dijalankan. Temu 

bual dilakukan secara lisan dan jawapan direkod secara bertulis atau melalui rakaman 

kaset, video dan media elektronik yang lain (Chua, 2011). 

Temu bual yang dijalankan perlu bersifat reflektif dan dapat menggambarkan 

keadaan sebenar mengenai sesuatu situasi. Terdapat tiga jenis temu bual iaitu temu 

bual berstruktur, temu bual semi struktur dan temu bual tidak berstruktur (Chua, 2011). 

Temu bual yang digunakan didalam kajian ini adalah bersifat semi struktur di mana 

pengkaji menyoal soalan formal yang telah dirangka tetapi pada masa sama pengkaji 

juga diberi kebebasan untuk menyoal lebih mendalam tentang jawapan responden 

yang telah ditanya secara formal (Chua, 2011).  

Pada peringkat ini, soalan temu bual yang disediakan adalah berbentuk temu 

bual semi-struktur yang dijalankan secara separa formal dan temu bual dilaksanakan 

secara bersemuka terus dengan responden dan soalan-soalan temu bual yang disusun 

menggunakan ayat-ayat dan persoalan yang lebih fleksibel supaya penjelasan dapat 

diperolehi daripada responden mengikut keperluan.  

iii. Borang Temu Bual 

 

 Borang temu bual kepada responden ini dibahagikan kepada tiga bahagian yang 

mengandungi 10 soalan secara keseluruhan dengan perincian seperti berikut: 

Jadual 1.2 Perincian Borang Temu Bual 

Bahagian Keterangan 
Bil. 

Soalan 

A Bahagian ini merupakan bahagian yang memfokuskan kepada 

perkara berkaitan demografi iaitu latar belakang responden 

yang terdiri daripada jawatan, jabatan atau agensi responden 

berkhidmat, pengalaman dalam pentadbiran dan pengurusan 

harta wakaf 

 

3 

B Bahagian ini memfokuskan kepada pengetahuan am responden 

mengenai pentadbiran dan pengurusan harta wakaf, istibdal 

wakaf serta kaedah perlaksanaan 

 

3 

C Bahagian ini akan memfokuskan cadangan penambahbaikan 

pelaksanaan istibdal wakaf 

 

2 

(Sumber: Olahan Pengkaji) 

 

1.7.3.2 Data Sekunder 

Data sekunder merupakan data atau maklumat yang diperolehi samada 

daripada pembacaan, catatan atau semakan dan penelitian terhadap kajian-kajian 

ilmiah dan sebagainya. Selain itu, maklumat juga diperolehi melalui kertas seminar, 

jurnal dan keratan akhbar sama ada berbentuk rekod bertulis atau rekod alam maya 

(internet).   

1.7.4 Peringkat Keempat: Analisis Data 

Hasil dapatan daripada temu bual dan borang kaji selidik yang dijalankan akan 

diteliti serta dianalisis mengikut aturan soalan bagi mendapatkan pemahaman 

responden mengenai objektif kajian. Didalam kajian ini, analisis kualitatif akan 

digunakan dan melalui kaedah ini dapatan kajian akan dipertimbangkan dan diambil 

sebagai pemberat di dalam membentuk asas kepada penambahbaikan proses yang 

dicadangkan.  

1.7.5 Peringkat Kelima: Kesimpulan dan Cadangan 

Pada peringkat kelima ini, berdasarkan dapatan hasil kajian, pengkaji akan 

mencadangkan penambahbaikan yang boleh diambil oleh agensi yang terlibat dalam 

kajian ini serta kesimpulan kajian akan dirumuskan bagi rujukan pengkaji masa 

hadapan. 

 Susun Atur Bab 

Didalam penulisan kajian ini, penulis akan membahagikan kepada lima bab 

yang disusun secara sistematik. Pembahagian bab-bab ini akan disusun mengikut 

keutamaan dan peringkat yang dilakukan didalam kajian ini bagi membolehkan kajian 

mudah difahami. Lima  bab ini adalah peringkat awalan kajian, hasil analisa kajian dan 

kesimpulan.  

1.8.1 Bab 1 – Pendahuluan 

Bab 1 akan menerangkan dan menjelaskan aspek-aspek seperti pengenalan 

kajian, penyataan masalah, matlamat, objektif, skop kajian serta kepentingan kajian 

kepada pihak-pihak berkepentingan. Selain itu, bab ini juga membincangkan 

metodologi kajian yang diaplikasikan bagi mencapai matlamat dan objektif yang 

ditetapkan. 

1.8.2 Bab 2 – Kajian Literatur 

Bab 2 ini akan mendefinisikan dan menjelaskan beberapa perkara mengenai 

wakaf. Pada bab ini, pengenalan berkaitan wakaf serta hukum-hakam mengenai ibadah 

wakaf akan diterangkan secara terperinci bagi membolehkan pemahaman lebih jelas 

diperolehi. Selain itu, peranan agensi didalam mentadbir dan mengurus juga 

diterangkan. Konsep istibdal yang akan dijadikan asas kepada kajian ini turut 

diterangkan di dalam bab ini. Kajian mendalam akan dijalankan melalui pembacaan 

jurnal, artikel, laporan dan pencarian maklumat diatas talian.  Penerangan tersebut 

berperanan sebagai asas ke arah mencapai objektif kajian.  

1.8.3 Bab 3 – Kawasan Kajian 

Dalam bab 3 ini, kajian dan soal selidik serta temu bual diadakan dengan 

individu yang terlibat secara langsung dan berkepentingan dalam menguruskan 

pembangunan harta wakaf dilaksanakan. Lawatan ke MAIS dan PWS akan diadakan 

